
Ali Manera Ki Nu Podê Djudâ 

Assessu pa Informason y Benefissius: 
Defensoris (Advocates) Komunitárius ta ligâ nos gentis grandi ku un 
grandi variadadi di rekursus, benefissius y informason. Nu podê: 
• Djudâ ku rekerimentu pa benefissius públiku/di governu

suma SNAP (sigla na Inglês pa Programa di Assistênsia ku
Suplementu di Nutrison) y ajuda ku óliu.

• Fassilitâ prossessu di rekerimentu pa pidi, y pa ressebê, benefissius di
Medicare.

• Djudâ gentis grandi (idozus) ten assessu pa txeu izensons fiscal
(di taxas) y programas suma Elderly Exemption 41C, Senior
Circuit Breaker Tax Credit y otus.

• Djudâ gentis grandi navegâ sistemas inklusivi redi pa idozus (aging
network) y servissus munisipal.

Divulgason y Envolvimentu: 
Es Komisson ta organizâ txeu eventus y programas duranti anu 
interu. Desdi grandis eventus di festeju na sidadi interu ti reunions 
menor konsentradus na bairrus/moradas, nu ta envolvê ku rezidentis 
idozus na txeu nível.  

Transporti: 
Nu sta enpenhadu na djudâ pessoas kontinuâ ta vivê indipendenti 
ligadu ku rekursus di transporti. Nu ta oferessê: 
• Karrinhas ku assessu pa kadera di roda pa transporti di grassa

di porta-ku-porta pa konsultas di dotor ki ka é di imerjênsia.
Telefonâ pa (617) -635-3000 pa mas informason

• Kupons pa taxi ku diskontu na pressu.

Kuma parti di gabineti di Health and Human Services, nos misson é midjorâ nhos 
bida ku programas signifikativu, rekursus y kontatus pa djuntu nu podê vivê forti 
ti ki nu bedjâ na Boston. 



Rekursus di Age Strong Commission  

Oportunidadis pa Voluntárius: 
Nu ten programas pa voluntárius pa trabadju di inpaktu na tudu sidadi: 
• RSVP ta konbinâ idozus ku oportunidadis voluntáriu valiozu na Boston.
• Senior Companion Program ta konbinâ idozus ku pessoas ki mestê

ajuda pamodi es ka podê saí di kaza.
• Senior Greeters ta sirbi di voluntáriu pa flâ mantenha pa vizitantis di City Hall.
• Programa Senior Property Tax Work-Off: Idozus proprietárius di

kaza, y ki ta kualifikâ, ten oportunidadi di reduzi ti $1,500 dola di ses inpostu
predial (property tax) si es sirbi di voluntáriu pa un agência munisipal (di
Sidadi).

Abitason: 
Age Strong Commission ta trabadjâ pa garanti ki gentis grandi ta konsigi 
kaza y ka ta perdê kaza. Nu podê: 
• Djudâ ku rekerimentus pa abitason/kaza.
• Ligâ idozus ku otus ajênsias di Sidadi ki podê prestâ rekursus pa

konpô kaza y otus situason difíssil suma hoarding (kaza xeiu di kuzas
pa linpâ).

• Prestâ servissu di mediason y difeza na korti/tribunal (court advocacy).

Apoiu pa Alzheimer's y Kuidador: 
Sabê ki bu ka sta bô só; Nu sta li pa apoiabu. Nu ta: 
• Organizâ Memory Cafés, lugaris ki pessoas ku problemas di perda di

memória y ses kuidadoris podê reuni nun anbienti sosial ku 
seguransa.

• Prestâ enkaminhamentus y workshops, treinu y grupus di apoiu pa
pessoas ki sta djudâ un idozu ki es krê txeu.

Mantê Ligason ku Age Strong Commission: 

Nunbru jeral: 
(617) 635-4366 

Facebook: 
@AgeStrongBos 

Website: 
www.boston.gov/age-strong 

Twitter: 
@AgeStrongBos 

http://www.boston.gov/age-strong

